






11. Җирлек Башкарма комитетына берничә инициатив проект кертелгән очракта, 
шул исәптән эчтәлеге буенча шундый ук өстенлекле проблемаларны тасвирлау белән, 
җирлек Башкарма комитеты конкурс нигезендә сайлап алуны оештыра һәм бу хакта 
проект инициаторларына хәбәр итә. 

12. Инициатив проектларны конкурс нигезендә сайлап алу коллегиаль органга 
(комиссиягә) йөкләнә, аны формалаштыру һәм эшчәнлек тәртибе җирлек Советының 
норматив хокукый акты белән билгеләнә. Коллегиаль орган (комиссия) составы 
җирлекнең Башкарма комитеты тарафыннан формалаштырыла. Шул ук вакытта 
коллегиаль орган (комиссия) әгъзаларының гомуми саныннан яртысы җирлек Советы 
тәкъдимнәре нигезендә билгеләнергә тиеш. Проект инициаторларына һәм аларның 
вәкилләренә, конкурс нигезендә сайлап алганда, коллегиаль орган (комиссия) инициатив 
проектларны карауда катнашу һәм алар буенча үз позицияләрен бәян итү мөмкинлеге 
тәэмин ителергә тиеш. 

13. Проект инициаторлары, җирлек территориясендә яшәүче, гражданнар җыены, 
җыелышы яки конференциясе белән вәкаләт бирелгән башка гражданнар, шулай ук 
Россия Федерациясе законнары белән билгеләнгән башка затлар инициатив проектны 
гамәлгә ашыруны Россия Федерациясе законнарына каршы килми торган формаларда 
иҗтимагый контрольдә тотарга хокуклы. 

14. Җирлек Башкарма комитеты тарафыннан инициатив проектны карау, инициатив 
проектны тормышка ашыруның барышы, шул исәптән акча средстволарыннан 
файдалану, кызыксынган затларның аны тормышка ашыруда милек һәм (яки) хезмәт 
катнашуы турында мәгълүмат «Интернет» мәгълүмат-телекоммуникация челтәрендә 
Тукай муниципаль районының рәсми сайтында http://tukay.tatarstan.ru. веб-адресы буенча 
урнаштырылырга (халыкка җиткерелергә) тиеш. Авыл җирлеге Башкарма комитетының 
инициатив проектны гамәлгә ашыру нәтиҗәләре турында хисабы инициатив проектны 
гамәлгә ашыру тәмамланганнан соң 30 календарь көн эчендә «Интернет» мәгълүмат-
телекоммуникация челтәрендә Тукай муниципаль районының рәсми сайтында 
http://tukay.tatarstan.ru. веб-адресы буенча урнаштырылырга (халыкка җиткерелергә) 
тиеш. Авыл торак пунктында гражданнарга әлеге мәгълүмат авыл торак пункты 
старостасы тарафыннан җиткерелергә мөмкин.»; 

1.5. Уставның 16 статьясы 9 өлешенә түбәндәге эчтәлектәге 7 пунктны өстәргә: 
«7) инициатив проект турында фикер алышу һәм аны хуплау мәсьәләсе буенча 

карар кабул итү.»; 
1.6. Уставның 16 статьясына түбәндәге эчтәлектәге 10.1 өлешен өстәргә: 
«10.1. Территориаль иҗтимагый үзидарә органнары инициатив проектны проект 

инициаторлары сыйфатында тәкъдим итә алалар.»; 
1.7. Уставның 19 статьясы 6 өлешенә түбәндәге эчтәлектәге 6 пунктны өстәргә: 
«6) авыл торак пунктында яшәүчеләр өчен өстенлекле әһәмияткә ия булган 

мәсьәләләр буенча инициатив проект кертү турында инициатива белән чыгарга 
хокуклы»; 

1.8. Уставның 21 статьясы 1 өлешендә «һәм җирле үзидарә җитәкчеләренең 
эшчәнлеге» сүзләреннән соң «инициатив проектларны кертү һәм аларны карау 
мәсьәләләре буенча фикер алышу» сүзләрен өстәргә; 

1.9. Уставның 21 статьясы 5 өлешенә түбәндәге эчтәлектәге абзацны өстәргә: 
«Инициатив проектларны кертү һәм аларны карау мәсьәләләре буенча гражданнар 

җыелышында уналты яшькә җиткән тиешле территориядә яшәүчеләр катнашырга 
хокуклы. Инициатив проектларны кертү мәсьәләләрен карау һәм тикшерү максатында 
гражданнар җыелышын билгеләү һәм үткәрү тәртибе җирлек Советының норматив 
хокукый акты белән билгеләнә.»; 

1.10. Уставның 23 статьясы 1 өлешенә түбәндәге эчтәлектәге абзацны өстәргә: 

«- Татарстан Республикасы законы нигезендә, җирлек составына керүче торак пункт 
территориясе өлешендә торак пункт территориясенең әлеге өлешендә гражданнарның 
үзара салым акчаларын кертү һәм куллану мәсьәләсе буенча.»; 

1.11. Уставның 23 статьясы 3 өлешендә «торак пункт» сүзләреннән соң_«(яисә 
аның территориясенең бер өлеше)» сүзләрен өстәргә; 

1.12. Уставның 23 статьясына түбәндәге эчтәлетәге 3.1 өлешен өстәргә: 

«3.1. Әлеге Уставның 23 статьясы 1 өлеше бишенче абзацында каралган 
гражданнар җыены кимендә 10 кеше булган торак пункт территориясенең тиешле 
өлешендә яшәүчеләр инициативасы буенча җирлек Советы тарафыннан чакырылырга 
мөмкин. 

Җирлек составына керүче торак пункт территориясенең үзара салым акчаларын 
кертү һәм алардан файдалану мәсьәләсе буенча гражданнар җыены үткәрелергә мөмкин 
өлешенең чикләрен билгеләү критерийлары Татарстан Республикасы законы белән 
билгеләнә.»; 

1.13. Уставның 24 статьясы 2 өлешенә түбәндәге эчтәлектәге җөмләне өстәргә: 
«Гражданнарның инициатив проектны хуплавы турында фикерен ачыклау 

мәсьәләсе буенча үткәрелгән сораштыруда инициатив проектны гамәлгә ашыру тәкъдим 
ителгән җирлектә яки аның өлешендә яшәүче уналтынчы яшькә җиткән халкы 
катнашырга хокуклы.»; 

1.14. Уставның 24 статьясы 3 өлешенә түбәндәге эчтәлектәге 3 пунктны өстәргә: 
«3) инициатив проектны гамәлгә ашыру тәкъдим ителгән җирлектә яки аның 

өлешендә яшәүче уналтынчы яшькә җиткән халкы - әлеге инициатива проектын хуплау 
турында гражданнарның фикерен ачыклау өчен.»; 

1.15. Уставның 24 статьясы 5 өлеше беренче абзацында «җирлек Советы 
тарафыннан кабул ителә.» сүзләреннән соң «Гражданнар арасында сораштыру үткәрү 
өчен «Интернет» мәгълүмат-телекоммуникация челтәрендә http://tukay.tatarstan.ru. веб-
адресы буенча Тукай муниципаль районының рәсми сайтын файдаланырга мөмкин.» 
җөмләсен өстәргә. 

1.16. Уставның 24 статьясы 5 өлешенә түбәндәге эчтәлектәге 6 пунктны өстәргә: 
«6) «Интернет» мәгълүмат-телекоммуникация челтәрендә http://tukay.tatarstan.ru. 

веб-адресы буенча Тукай муниципаль районының рәсми сайтыннан файдаланып, 
гражданнарны сораштыру уздырган очракта, сораштыруда катнашучыларны 
идентификацияләү тәртибе.»; 

1.17. Уставның 24 статьясы 7 өлеше 1 пунктында «җирлекнең җирле үзидарә 
органнары» сүзләреннән соң түбәндәге сүзләрне өстәргә: яки җирлек халкы» сүзләрен 
өстәргә; 

1.18. Уставың 31 статьясы 2 пунтына түбәндәге эчтәлектәге абзацны өстәргә: 

«Даими булмаган нигездә үз вәкаләтләрен гамәлгә ашыру өчен, җирлек Советы 
депутатына бер айга өч эш көненә эш урынын (Вазыйфасын) саклау гарантияләнә.»; 

1.19. Уставның 50 статьясы 1 өлеше 3 пунктына түбәндәге эчтәлектәге абзацны 
өстәргә: 

- Россия Федерациясе гражданнары законнары нигезендә рөхсәтсез төзелгән 
корылманы сүтү турында карар, рөхсәтсез төзелгән корылманы сүтү турында карар яки 
аны җирдән файдалану һәм төзелеш алып бару кагыйдәләре, территорияне 
планлаштыру документлары яки федераль законнарда билгеләнгән капиталь төзелеш 
объектлары параметрларына мәҗбүри таләпләр белән билгеләнгән капиталь төзелеш 
объектларын төзү, реконструкцияләүнең рөхсәт ителгән чик параметрларына туры китерү 
турында карар кабул итә.»; 

1.20. Уставның 50 статьясы 2 өлешенә түбәндәге эчтәлектәге абзацларны өстәргә: 

«- полиция участок вәкаләтлесе Вазыйфасын биләгән хезмәткәргә һәм аның гаилә 
әгъзаларына хезмәткәрнең күрсәтелгән Вазыйфаны биләү чорына торак урыны бирә; 

